
Bosna i HercegoN ina 
Federacija Bosne i Flercegovine

KANTON SARAJEVO 
Ministarstv o za rad, socijalnu 

politiku, raseljena lica i izbjeglice

Босна и Херцеговпна 
Федерација Босне и Херцеговине
КАНТОН САРАЈЕВО 
Миннстарство за рад, социјалну 
политнку, расељена лица н пзбјеглице

Bosnia and Herzegovina 
Federation of Bosnia and Herzegovina

CANTON SARAJEVO 
Ministrj^ of Labour, Social Policy, Displaced 

Persons and Refuges

Broj; 13-02/01-05-3581-57/19 
Sarajevo, 26.03.2019. godine

SKUPŠTINA KANTONA SAFLAJEVO 
Služba za skupštinske poslove

- Ovdje-

KANTON SARAJEVO
Stručna služba Vlade
N/r Sekretara

Ovdje-

Zastupnik Damir Nikšić je na 5. Radnoj sjednici Skupštine Kantona Sarajevo, održanoj 
dana, 27.02.2019. godine, u okviru tačke Dnevnog reda „Poslanička pitanja, inicijative i odgovori“, 
a u skladu sa Poslovnikom Skupštine Kantona Sarajevo, postavio zastupničko pitanje kako slijedi:

^^Šta se desilo sa naknadama za tuđu njegu i pomoć koju su djeca koja imaju potrebu 
za tom vrstom pomoći do sada redovno primala?”

ODGOVOR:

Ministarstvo za rad, socijalnu politiku, raseljena lica i izbjeglice Kantona Sarajevo (u daljem 
tekstu; Ministarstvo) je sa pažnjom razmotrilo dostavljeno zastupničko pitanje, te obrazloženje uz 
postavljeno pitanje u kojem zastupnik Nikšić, između ostalog, navodi da mu je skrenuta pažnja na 
to da sva djeca unutar institucija za djecu sa teškoćama u razvoju nemaju jednak tretman, te da se 
roditelji ove djece žale na nedovoljan broj logopeda i ograničen broj asistenata, kao i činjenicu da 
obzirom da su izostala sredstva na tzv. “dječijim računima”, mnogi roditelji nisu u mogućnosti da 
plate potrebnu pomoć. Zastupnik Nikšić u obrazloženju također pita: “Na koji se način i kada se 
ovom problemu planira sistemski pristupiti, jer prema informacijama koje ima, roditelji čija djeca

imaju poteškoće zajedno sa svojom djecom su dos]o^’no do^■edeni u situaciju da budu građani 
drugog reda?"

U vezi sa navedenim ističemo da od 2009. godine nije bilo izmjena u Zakonu o osnovama 
socijalne zaštite, zaštite civilnih žrtava rata i zaštite porodice sa djecom ("Službene novine 
Federacije BiH", br. 36/99, 54/04, 39/06, 14/09, 45/16 i 40/18) (u daljem tekstu: Federalni zakon) u 
dijelu koji se odnosi na ostvarivanje prava na dodatak za njegu i pomoć od drugog lica.

Federalnim zakonom su propisana osnovna prava koja ostvaruju osobe sa invaliditetom i to: 
lična invalidnina, dodatak za njegu i pomoć od drugog lica, ortopedski dodatak, pomoć u 
troškovima liječenja i nabavci ortopedskih pomagala, osposobljavanje za rad (profesionalna 
rehabilitacija, prekvalifikacija i dokvalifikacija) i prioritetno zapošljavanje. Federalnim zakonom je 
propisano da o slijedećim pravima osoba sa invaliditetom: lična invalidnina, dodatak za njegu i 
pomoć od drugog lica i ortopedski dodatak u prvom stepenu rješava centar za socijalni rad ili 
općinska služba kojoj su povjereni poslovi socijalne zaštite prema mjestu prebivališta ili boravišta 
podnosioca zahtjeva, a o žalbama protiv rješenja donesenih u prvom stepenu rješava Federalno 
ministarstvo rada i socijalne politike. Navedena prava mogu ostvariti osobe sa invaliditetom sa 
utvrđenim 100% i 90% oštećenjem organizma, a isplate, prema Federalnom zakonu, za osobe sa 
invaliditetom vrši navedeno federalno ministarstvo po službenoj dužnosti dok se sredstva za 
ostvarivanje gore navedenih prava osoba sa invaliditetom osiguravaju u budžetu Federacije Bosne i 
Hercegovine. U Kantonu Sarajevo osobe sa invaliditetom prava po osnovu invalidnosti ove osobe 
ostvaruju putem mjesno nadležne službe socijalne zaštite koja djeluje u sastavu Javne ustanove 
“Kantonalni centar za socijalni rad”.

Činjenica je da su prava po osnovu invalidnosti sve do izmjene Federalnog zakona 2009. 
godine, ostvarivale osobe sa utvrđenim stepenom oštećenja organizma od 60% pa do 100%. 
Navedena izmjena predmetnog zakona je dovela do toga da je 2009. godine jedan broj osoba sa 
invaliditetom ostao bez prava po osnovu invalidnosti. Smatramo značajnim istaći da Ministarstvo 
nije bilo saglasno sa ovakvom izmjenom Federalnog zakona, a posebno imajući u vidu činjenicu da 
je i jedan broj djece sa invaliditetom sa određenim dijagnozama ostao bez prava po osnovu 
invalidnosti.

U smislu osiguravanja bolje zaštite za djecu za invaliditetom značajnim smatramo istaći i 
činjenicu daje Ministarstvo 2016. godine izmijenilo i dopunilo Zakon o socijalnoj zaštiti, zaštiti 
civilnih žrtava rata i zaštiti porodice sa djecom ("Službene novine Kantona Sarajevo", broj: 38/14- 
Prečišćeni tekst i 38/16, 44/17 i 28/18) (u daljem tekstu: Kantonalni zakon), na način da je 
omogućeno ostvarivanje prava na uvećani dodatak na djecu bez obzira na imovinski cenzus i za 
djecu kod kojih je nalazom Instituta za medicinsko vještačenje utvrđen invaliditet od najmanje 90%, 
a što je u skladu sa utvrđenom nadležnosti i fmansijskim mogućnostima Ministarstva. Nadalje, 
izmjenom i dopunom Kantonalnog zakona iz 2017. godine omogućeno je jednostavnije ostvarivanje 
prava na uvećani dodatak na djecu za djecu sa invaliditetom, te je proširen broj oboljenja na osnovu 
kojih se može ostvariti navedeno pravo.

što se tiče dijela zastupničkog pitanja koje se odnosi na nedo\'oljan broj logopeda. te 
ograničen broj asistenata za ovu djecu, ističemo da navedeno nije u nadležnosti ovoga ministarstva. 
Međutim, imajući u \idu da su djeca sa invaliditetom izuzetno osjetljiva i svakako ranjiva 
kategorija stanovništva. Ministarstvo je uvijek spremno, da se u okviru svoje nadležnosti, uključi u 
multiresorne aktivnosti na zaštiti najranjivijih kategorija našega društva, a posebno u aktivnosti koje 
se odnose na zaštitu djece sa invaliditetom.

S poštovanjem,
[j 0

Pripremila: Smaragda Lučkin, stručni savjetnik ^ ^
Kontrolisale: Cica Pljevljak, šef Odjeljenja

Slavica Gorančić, pomoćnik rhinistra

Sekretarka Ministarstva, BelnjaTrajkov

Dostavljeno:
1. Naslovu x2
2. Ministru,
3. a/a.

